
前言

　　矿学之失传久矣。
古者五金之贡早见《禹书》，铁冶起家者往往而有。
黄金之多，计以斤镒；夜光之璧，动称径寸。
宜乎研究日精，何以不昌若是?泰西探矿，必论地层。
而管子亦言地塥，《周礼》廿人物其地图而授之，斯文尤简切详明，日物日图，包举采矿之能事而无
遗。
中国矿学之讲求，于此可见矣。
尝见山左右之开煤矿者，率开双井，井下就煤层之厚者横开井字路，路至煤尽处始回掘。
回掘者，掘取井字空白处所留煤柱也。
乃大获利，父老相传，旧井井字路每架铁轨如轨辙，借以推挽煤车。
按之西法，未始不同也。
明季以貂叮当从事探矿采矿，虽为天下之诟病，然其要莫亟于今。
盖既累于鸦片之害，岁六七千万金，又累于赔款者，岁四五倍于六七千万金。
不雨自天不苗，自地不发矿藏，将何繇得此?自英国以煤铁致富，富以致强，列雄乃争趋恐后，本国不
足则求之他国，并设为兼弱攻昧，天演之常之说以导之。
同治十一年，德人即遣聂诃芬氏遍搜中国，而于山左右为最详。
胶州未据之先，实已探明钻石矿即夜光之璧之所在。
侯官陈季同曾奉李文忠公之命往查而亲见之。
西报言开有二区，黑钻已累累可见。
中国矿产遍处皆是，早为他人所觊觎，若不亟自设法开采，将尽入他人之掌握。
顾、周两君学矿多年，颇有心得。
慨祖国地大物博之无稽，爰著《中国矿产志》一册，罗列全国矿产之所在，注之以图，陈之以说，使
我国民深悉国产之所自有，以为后日开采之计，致富之源，强国之本，不致家藏货宝为他人所攘夺。
用心至深，积虑至切，决非旦夕之功所能致。
此书成，适鄙人游历东瀛，二君出以示余，余嘉其图之精，说之详，深有裨于祖国也，特为之说。
以序之。

内容概要

本书收录新版《鲁迅全集》（人民文学出版社2005年11月版）之外的鲁迅著作，是一部比较完整的鲁
迅佚文集。
    本书分为七部分，内容包括鲁迅早期的三部专著，即《中国矿产志》（与顾琅合著）、《人生象敩
》和《小说史大略》，以及集外文、书信、书籍广告和附录。
专著部分以出版或印刷时间为序，其余部分分别以撰写或发表时间为序。

章节摘录

　　明人之于讲史，所创作殊无以胜于前人。
最显者有《东周列国志》二十七卷一百八回，始于褒姒之生，而终以秦之并六国，大抵以《左传》为
根据，又杂采《国语》、《国策》、管、晏诸子、《史记》、《吴越春秋》以补缀之，文笔参差，且
多谬误。
又有《西汉演义》一百回，《东汉演义》六十四回，亦据《史》《汉》而加以增饰，时有违失，与《
列国志》同。
此三书舛误而外，又以拘牵史实，袭用陈言，故既拙于遣辞，又颇惮于叙事。
蔡算《列国志读法》云：“若说是正经书，却毕竟是小说样子。
⋯⋯但要说他是小说，他却件件从经传上来。
”所以美之，而历史演义之弊亦在此。
　　又有述一时之事，而特置重于豪杰者，例如宋人之讲《中兴名将传》，固讲史之一支，然分析之
，则亦可谓之英贤小说。
如《英烈传》者，为武定侯郭勋所撰，记明朝开国武烈，而特溢其始祖郭英之美。
如《平妖传》者，为城步县民所撰，则记其县令王谦得关帝之助，因平峒苗杨应龙之功。
如《龙图公案》者，虽每篇各有起讫，近于宋之公案，而通本并载包拯断狱之神异，实亦英贤小说之
流亚也。
他如叙唐之薛家(《征东》、《征西》)，宋之杨家(《杨家将》)五虎(《五虎平西南》)诸书，则殆以边
患渐多，人思将帅，遂有此作，虽不依史事，而文意俱陋，且逊于拘牵故实者矣。
　　至于取史上之一事或一人，而又不循旧文，出意虚造，以奇幻之思，成神异之谈，则至明始有巨
制，其魁杰日《西游记》。
　　世多谓《西游记》为元道士邱处机作者，非也。
李志常撰《长春真人西游记》二卷，记处机西行事，今尚存，与此名同而书别。

